
Халкым күңеленə ак нур сиптең,

Кара төндə булдың якты ай;

Шаулы язның сүнмəс тугаедай,

Мəңге дəртле җырчы син, Тукай!

Галиева Лилия Альберт кызы татар 
теле һəм əдəбияты укытучысы.ГАБДУЛЛА ТУКАЙ –

  ТАТАР ХАЛКЫНЫҢ БӨЕК ШАГЫЙРЕ 

1886-1913



Мөхəммəтгариф – Габдулланың 
атасы

Мəмдүдə - Габдулланың 
анасы.

Габдуллаҗан Мөхəммəтгариф улы Тукаев  

1886 елның 13 (26) апрелендə, Казан өязе, 

Мəңгəр волосте, Кушлавыч авылында, 

мулла гаилəсендə туа.



Кечкенə Тукай 
дүрт айда 
əтисез, дүрт 
яшьтə əнисез 
кала. Ятимлек 
ачысын бик иртə 
татый.

• Тормыш аны, тəпи басу белəн,
• Җитəклəде ике кулыннан;
• Җитəклəде язмыш, кай җирлəргə
• Алып чыгар авыр юлыннан



Дөм ятим Габдулланы 1890 елда Өчиле 
авылына  бабасы Зиннəтулла йортына 
кайтарып куялар. Булачак шагыйрьнең 
шактый караңгы көннəре шунда үтə.

-Бик тиз генə борылып кайта алмам,
Сезне борчып монда килмəслəр,
Хуш, кадерле нигезем, ак каеным, 
сау булыгыз, шомырт, милəшлəр! Тукайның əнисенең 

сеңлесе Саҗидə. 1940 
нчы елда төшерелгəн 
фоторəсем.



Кечкенə Габдулланы 
бервакыт Өчиледəн Казанга 
алып килəлəр дə Печəн 
базарында берəр кешегə 
асрамага бирмəкче 
булалар. Яңа Бистəдə 
яшəүче Мөхəммəтвəли 
белəн Газизə апаның 
балалары юк икəн: ятим 
Габдулланы алар уллыкка 
алалар.

Базар күрсə,  безнең Габдулланың
                        Йөрəгендə əрнү кузгала :
     Колагында чыңлый ямщик тавышы;
                       “Асрамага бала кем ала?” 



Лəкин бу бəхет озакка бармый: Мөхəммəтвəли абзый белəн Газизə апа 
икесе берьюлы авырый башлыйлар. Малай яңадан Өчилегə кайтарыла. 
1892 елның җəендə Кырлай авылы крестьяны Сəгъди абзый аны үзенə 
уллыкка ала.

 Тукайның Өчиледəн Кырлайга китүе



Кырлай авылы. Сəгъди абзый йорты. Хəзер анда Тукай 
музее - йорты

• Сəгъди абзый   йорты бик тəбəнəк,
• Салам белəн япкан түбəсен
• Шаулап үскəн нарат урманнары 
• Аның өчен түгел, күрəсең.

Печəн өсте. Бəлəкəй Апуш 
белəн Сəгъди абзый Кырлай 

болынында.



  

1894 елда Габдулла 
Җаекка, Уральск 
шəһəренə əтисе 
ягыннан туган Газизə 
апасы һəм аның ире 
Галиəсгар Госманов   
янына күчеп килə һəм 
Почталинин урамы, 
66нчы йортта яши 
башлый

1895 – 1898 нче елларда Тукай 
укыган өч класслы рус 

мəктəбе бинасы.



Кулъязма “Əлгасрелҗəдид” журналының тышлык 
бите. Бу журналны мəдрəсəдə укыган вакытта 
Габдулла  иптəшлəре белəн чыгарган. Журналның 
һəр бите Габдулланың үз кулы белəн язылган.

Тукайның журналистик эшчəнлеге Камил Мотыйгый белəн 
бергə башлана. 1906 – 1907 елларда Мотыйгый “Фикер” 
газетасын һəм “Əлгасрелҗəдид”, “Уклар” журналларын 
чыгара. Тукай дусты Камил Мотыйгый белəн Уральскида.



Кечкенə генə булса да үз фатиры булмаганга күрə, ул 
“Болгар” һəм “Амур” кебек кунакханəлəрдə яшəргə 
мəҗбүр булган. Шушы җайсызлыкларга үч итеп, 
үҗəтлəнеп иҗат иткəн, калəмен үлəренə бер тəүлек 
кала гына читкə куйган.

1907 елда    Г. Тукай ашкынып, “дəртле”, 
“моңлы”, “нурлы” Казанга кайта



“Əль – ислах” газетасын чыгаручылар. Сулдануңга:
Вафа Бəхтияров, Кəбир Бəкер,Фатих Əмирхан,Ибраһим 

Əмирхан һəм Габдулла Тукай.



Габдулла Тукай. 1912 елгы 
фоторəсем. Бу вакытта инде 
Тукай халык тарафыннан 
танылган шагыйрь һəм 
публицист. Аның егерме 
бишлəп китабы чыккан, аның 
əсəрлəре матбугатта даими 
рəвештə чыгып тора, ул 
һəрвакыт халык 
игътибарында



Тукай сабый вакытыннан ук халык җырларын 

                                                                        ярата, аларны хəтеренə сеңдерə, язып 
бара.                                                                         

                                               1910 елда ул “Шүрəле” псевдонимы белəн “Халык 
моңнары”                                                  

                                      исемендə татар халык җырлары җыентыгын бастыра. 
Анда 28 җыр язылган                                           

                                           .                                                                                                                                                                  



1909 елда Тукай үзенең үткəн балачагы 
турында “Исемдə калганнар” дигəн 
автобиографик повесть яза.

Шагыйрь исəн вакытта ук басылып 
чыккан повестьның беренче битлəре.

КИТАП шигыренең 
кулъязмасы.



Г.Тукай Клячкин 
шифаханəсендə.

1913 ел, 14 (1) апрелендə 
төшерелгəн фоторəсем.

Үлем түшəгендə ятканда да Г. Тукай үзенең чын 
мəгънəсендə шагыйрь һəм үз халкының патриоты 
икəнлеген исбат итте. Соңгы минутларда да ул 
халкы өчен җитəрлек эш башкара алмавына көенə.



Татар халкының бөек шагыйре Габдулла Тукай                 

1913 елның 15 (2) апрелендə кичке 8 сəгать 15 минутта күзлəрен 
мəңгегə йома .  

Кыска булды гомер юлы, иртə сынды моңлы сазы:
Шат яз бүлəк итте аны, алып китте кайгы язы...

1913 елның 17(4) апрелендə Габдулла Тукайны җир куенына озаталар



Тукай дөньяда 27 ел гына яшəсə дə, 
искиткеч зур əдəби мирас калдырды, 
халыкка хезмəт итүнең бөек үрнəген 
бирде. Шагырьнең шигырь һəм поэмалары, 
мəкалə һəм хатлары, очерк һəм 
фельетоннары бүген дə əле безнең 
замандаш булып яшилəр, халык йөрəгенең 
“иң нечкə кылларын” тибрəтəлəр.

Үлемсездер лəкин Кодрəт, бүген дə яши – ул Тукай,
Вакыт үтсə дə сүнми бит күктə балкыган ярым ай


